
Numri i lëndës: 2021:120979 

Datë: 18.06.2021 

Numri i dokumentit:     01900633 

 

CPC.nr.07/21 

 

GJYKATA THEMELORE NË PRISHTINË-Departamenti i Përgjithshëm, me gjyqtarin Bujar 

Dobërdolani, në çështjen juridike përmbarimore të kreditorit R.B., nga P..., përfaqësuar nga av. 

Sh.H, nga P..., rr. “N.K”, nr...., Objekti L..., kundër debitoreve N... P... B..., me seli në P... dhe 

B.G, nga P..., rr. “Xh.B”, lokali nr..., përballë Sh... F... “F.K”, lidhur me çështjen përmbarimore 

caktim i masës se sigurisë, duke vendosur lidhur me propozimin e ushtruar nga propozusit, 

jashtë seancës, me dt. 18.06.2021, mori këtë: 

 

 
A K T V E N D I M 

 

I. Gjykata Themelore në Prishtinë, shpallet jo kompetent në pikëpamje lëndore, për të vendosur 

në këtë çështje juridike. 

 

II. Pasi që ky aktvendim të merr formë të prerë, propozuesi udhëzohet të parashtroj propozimin 

në fjalë pranë Përmbaruesit Privat. 

 
 

A r s y e t i m 

 
Propozuesi/kreditori me datë 27.05.2021 ka parashtruar propozim për ekzekutimin e 

Aktvendimit të Plotfuqishëm, Aktvendimit C.nr.3527/19, datë 10.03.2021, kundër 

propozuesit/debitorëve Ndërmarrja Publike Banesore, me seli në Prishtinë dhe B.G, nga P..., 

lidhur me çështjen juridike caktim i masës se sigurisë. 

 

Pas pranimit të lëndës në kompetencë Gjykata Themelore në Prishtinë, duke u kujdesur për 

kompetencën e saj lëndore, konstaton se në këtë çështje juridike përmbarimore, objekt 

shqyrtimi është propozim për masë të siguresë, me të cilin propozuesi ka kërkuar qe të  

caktohet përmbarim ndaj kundër propozuesve- debitorëve, sipas Aktvendimit C.nr.3527/19, 

datë 10.03.2021, me të cilin aktvendim u është ndaluar kundër propozuesve- debitorëve 

ndërmarrja e ndonjë veprimi me qëllim të ndryshimit të gjendjes ekzistuese në pjesën e 

palujtshmerisë, shitja, bartja në persona të trete, ngarkimi me ndonjë të drejte sendore ose 

detyrimore apo ndryshimi i gjendjes faktike të palutshmerise – lokalit dhe i ndalohet 

kundërshtarëve të sigurimit secili veprim i mësipërm, derisa të përfundoj procedura 

kontestimore me kërkesëpadinë e propozuesit të sigurimit. 

Neni 5, paragrafi 6, pika 1 dhe 2 i Ligjit 04/L-139 për Procedurën Përmbarimore, parasheh: 

Gjykata është kompetente të vendos në procedurën e përmbarimit dhe të zbatoj përmbarimin e 

vendimeve gjyqësore lidhur me: të gjitha çështjet nga e drejta familjare dhe kthimin e 

punëtorëve dhe shërbyesve civil në punë dhe kompensimet tjera. 

 

Në rastin konkret objekt shqyrtimi lejimi i propozimit për masë të sigurisë në palujtshmëri, 

ndërlidhur me një çështje juridike kontestimore lidhur me kërkesën për lirim palujtshmërie, 

andaj nisur nga kjo dhe dispozita ligjore neni 5, paragrafi 6, pika 1 dhe 2 të Ligjit 04/L-139 për 

Procedurën Përmbarimore, gjykata vlerësoi se sa i përket propozimit në fjalë Gjykata nuk është 

kompetente për të vendosur, kompetent në pikëpamje lëndore lidhur me këtë është Përmbaruesi 

Privat. 

 

Në bazë të neneve 17 dhe 19, të Ligjit për Procedurën Kontestimore, parashihet që gjykata 

gjatë tërë procedurës sipas detyrës zyrtare kujdeset për kompetencën e vet lëndore, andaj edhe 

duke u bazuar nga sa u cek më lartë, kjo gjykate është shpallur jo kompetent në pikëpamje 

lëndore për ta gjykuar këtë çështje juridike përmbarimore. 

 

Nga të cekurat u vendos si në dispozitiv të këtij aktvendimi e duke u bazuar në nenin 17,19, 

lidhur me nenit 392 të LPK-së. 

 

GJYKATA THEMELORE NË PRISHTINË - Departamenti i Përgjithshëm 

CPC.nr.07/21. me datë 18.06.2021 

 

                                             Gjyqtari 

Bujar Dobërdolani 

 

KËSHILLË JURIDIKE: 

Kundër këtij aktvendimi është e lejuar ankesa  

në afatin prej 7 ditëve pas marrjes së të njëjtit,  

Gjykatës së Apelit, e nëpër mjet të kësaj gjykate. 

 

 

 

 

 

 

 

 

 

 

 

 

 

 

 


